
San eagrán seo . . .

Leathanach an 
Eagarthóra 

An Foghlaí Bréige:  
An Bheatha agus  
an Bás sa Duibheagán

Ainmhithe: An Chaora

Dathaigh Leat:  
Lom Leat!

Leathanach 
Gníomhaíochta:  
Caora Phompom

Ainmhithe Faoi 
Shneachta

Oighearshruthanna

Cuardach Focal 

Dialann Dúlra

Leathanach an Eagarthóra

• 300 g d’fhilléid chadóige, gan chnámh, 
gan chraiceann

• 150 g d’fhilléid chadóige deataithe, gan 
chnámh, gan chraiceann agus gan dath 
bréige, más féidir

• 200 g de chloicheáin Bhá Bhaile Átha 
Cliath

• 1½ spbh d’ola olóige
• 2 chainneann mheasartha, iad glanta 

agus gearrtha ina slisní tanaí
• 2 ionga gairleoige, an craiceann bainte 

díobh agus iad mionghearrtha
• Meall ime
• 3 ghas tíme (tím líomóide, más féidir) 

agus rud beag sa bhreis le húsáid mar 
mhaisiú

• 1 duilleog labhrais amháin
• 650 g de phrátaí, iad gearrtha ina 

gciúbanna beaga 2 cm
• 700 ml de stoc éisc nó de stoc glasraí
• ½ taespúnóg de chalóga sillí
• Salann agus piobar dubh úrmheilte
• 3 spbh de crème fraîche
• Síobhas mar mhaisiú

Seabhdar Cloicheán, Cadóige  
agus Cainneann
Na Comhábhair:

• Cuir meall ime agus spúnóg 
bhoird den ola isteach i gcorcán 
mór agus las teas measartha 
faoi. Ansin frioch an chainneann 
agus an ghairleog ar feadh  
3 nóiméad nó mar sin. Measc 
isteach na gais tíme, an duilleog 
labhrais agus na prátaí agus lean den chócaráil ar feadh nóiméad nó dhó eile.

• Doirt isteach an stoc agus cuir ar fiuchadh é. Clúdaigh agus fág ar suanbhruith ansin é  
ar feadh 8–10 nóiméad go dtí go mbíonn na prátaí nach mór cócaráilte. Ba chóir go 
mbeadh an leacht beagán níos tibhe faoin am sin. Scaip isteach na calóga sillí agus 
blaistigh an t-anraith le salann agus le piobar dubh.

• Gearr an chadóg úr agus an chadóg dheataithe ina ngiotaí 3 cm ar leithead. Blaistigh  
an chadóg agus na cloicheáin agus cuir isteach san anraith iad. Brúigh síos go réidh  
ansin iad go dtí go mbíonn siad go díreach faoi bhun bharr an anraith. Clúdaigh agus  
fág an t-anraith ar suanbhruith ar feadh 5 nóiméad nó go dtí go mbíonn an t-iasc 
cócaráilte. Beidh a fhios agat go bhfuil an t-iasc réidh nuair is féidir é a bhriseadh ina 
chalóga gan stró. Dá thiús an fheoil is ea is faide a ghlacfaidh an chócaráil. 

An Modh:

Inis Arcáin le linn Stoirm Bharra

Ío
m

há
 le

 c
ao

in
ch

ea
d 

Ro
bb

ie
 M

ur
ph

y

Stoirm BharraStoirm Bharra

www.bordbia.ie

A léitheoir dhil, 
Fáilte chuig Eagrán an Gheimhridh 
de Líon an Dúlra. Mar is gnách tá  
sé lán le fíricí spéisiúla spraíúla  
faoin dúlra anseo in Éirinn agus thar 
lear. Tá neart cluichí agus gníomhaíochtaí  
ann freisin. Tá súil againn go mbainfidh  
sibh sult as!    

Susan
R-phost: editor@naturesweb.ie
Láithreán Gréasáin: 
www.naturesweb.ie
Eagarthóir: 
Susan Murphy Wickens
Leagan Amach agus Dearadh:  
Susan Murphy Wickens
Grianghraif agus Fáisc-ealaín: Cóipcheart 
© 2021 Stáisiún Mara Inis Arcáin agus a 
chuid ceadúnóirí. Gach ceart ar cosaint.
Comhfhreagraí Eachtrach: Michael Ludwig
Leagan Gaeilge: © Foras na Gaeilge 2022 
© Stáisiún Mara Inis Arcáin 2021

An Dáileadh:  
Bain an corcán den teas agus bain amach na gais tíme agus an duilleog labhrais. Cuir an 
crème fraîche isteach le spúnóg agus corraigh an t-anraith go réidh nó go dtagann cuma 
an uachtair air. Ansin measc isteach an síobhas. Déan an seabhdar a dháileadh le harán 
sóide donn.

Ag tús mhí na Nollag 2021 réab 
Stoirm Bharra roimpi ar feadh 

dhá lá. Rinne an ghaoth láidir agus an 
fhearthainn throm dochar millteanach 
ar fud na tíre. Ag Stáisiún Mara Inis 
Arcáin, thomhais an stáisiún aimsire 
uathoibríoch de chuid Met Éireann 
séideán gaoithe de 135 km/u agus 
meánluas gaoithe de 111 km/u. Bhí  
an meánluas sin go díreach faoi bhun  
an mheánluais ab airde a tuairiscíodh  
ag an stáisiún sin riamh, is é sin  

meánluas de 113 km/u a tuairiscíodh ar 12 Feabhra 2014. Ní raibh cearn ar bith den tír  
nár bhuail Stoirm Bharra í. Leagadh crainn go forleathan agus bhí tuilte in áiteanna.  
Theip ar an gcumhacht leictreach in 60,000 áitreabh nach mór. Cuireadh isteach ar na  
gnáth-mhodhanna taistil – dúnadh bóithre agus cuireadh moill ar bhusanna, traenacha, 
eitleáin agus báid farantóireachta. Sin nó cuireadh na seirbhísí sin ar ceal ar fad.

Ba í Stoirm Bharra an dara stoirm mhór a bhí ann i gcaitheamh shéasúr an gheimhridh 
2021/2022. Má bhíonn stoirm mhór ann, cuirtear eolas reatha ó na stáisiúin aimsire 
uathoibríocha ar fáil gach uair an chloig ag  
https://www.met.ie/ga/latest-reports/observations.

Le caoinchead Bord Bia

www.naturesweb.ie
http://www.gaeilge.ie/ForasnaGaeilge/Lion_an_Dulra.asp


Líon an Dúlra       Geimhreadh 2022  www.naturesweb.ie
3© Stáisiún Mara Inis Arcáin agus a chuid ceadúnóirí. Gach ceart ar cosaint.

An Foghlaí Bréige
Le John Joyce

An Bheatha agus an Bás sa Duibheagán

Ní féidir le solas na gréine grinneall na bhfarraigí doimhne 
a bhaint amach. In uiscí éadoimhne cois cósta agus in 

uiscí uachtaracha na farraige móire, áfach, téann go leor 
solais tríd an uisce chun fuinneamh riachtanach a chur ar fáil 
don fheamainn agus do na plandaí bídeacha eile a bhíonn ar 
snámh ann. ‘Crios na Gréine’ nó ‘An Crios Eipipeiligeach’ a 
thugann eolaithe ar an gcrios seo agus síneann sé síos go dtí  
doimhneacht de 200 m faoi dhromchla na farraige.

Thíos faoi Chrios na Gréine, tá ‘Crios an Chlapsholais’ nó  
‘An Crios Méisipeiligeach’ mar a thugtar air freisin. Síneann 
Crios an Chlapsholais síos ó dhoimhneacht de 200 m go dtí 
doimhneacht de 1000 m. Cé go mbaineann méid áirithe solais 
an crios seo amach, bíonn sé dorcha go maith agus bíonn ar 
na hainmhithe a mhaireann ann iad féin a chur in oiriúint don 
solas lag. Déanann siad é sin ar go leor bealaí suimiúla.

Níos faide síos ná 1000 m, ní bhíonn ann ach dorchadas síoraí, 
ag brath ar ghléine an uisce agus an áit a bhfuil an ghrian sa 
spéir.

Ní hionann easpa solais, áfach, agus easpa beathra! 
D’fhorbair go leor ainmhithe agus éisc mhara thar na milliúin 
bliain chun go bhféadfaidís maireachtáil go rathúil  
i nduibheagán na farraige.

Conas blabiasc a tharraingt

Tarraing an corp ... ... an béal agus an tsrón ... ... na súile agus na heití!

An tOchtapas Cluaseiteach Grimpoteuthis

An Blabiasc Psychrolutes marcidus

An Scabaird Dhubh Aphanopus carbo

Caitheann an t-ochtapas cluaseiteach a 
shaol timpeall 4 km faoi uisce! Dumbo 
octopus a thugtar air i mBéarla ach i 
gcomparáid leis an eilifint sa scannán 
Disney, tá sé fíorbheag ar fad. Tá a chorp 
ar cóimhéid le liathróid leadóige agus 
úsáideann sé na cluaseití aige  

chun é féin a thiomáint tríd an uisce, faoi mar a dhéanfadh 
Dumbo le bheith ag eitilt sa scannán Disney! Tá 15 speiceas  
ar leith den ochtapas seo ann.

Bhí d’onóir 
mhífhortúnach ag an 
mblabiasc gur bhronn 
Cumann Caomhnaithe 
na nAinmhithe Gránna 
an teideal ‘An tAinmhí is 
Gránna ar Domhan’ air. 
Maireann an blabiasc 
amach ó chósta na 
hAstráile, breis is ciliméadar faoin uisce. Ag an doimhneacht 
sin, bíonn brú an uisce 120 uair níos mó ná brú an uisce ag 
dromchla na farraige. D’fhorbair an blabiasc chun go mbeadh 
sé ábalta maireachtáil faoin mbrú ollmhór sin. Dá réir sin, 
níl aon bholg snámha aige nó mórán de chnámharlach ach 
oiread, mar go mbeadh an dá rud sin brúite ag an uisce san 
áit ina maireann sé.

Cé go bhfuil cuma 
fhíochmhar scanrúil ar an 
scabaird dhubh, tá a cuid 
feola blasta go maith. Tá  
an-tóir ar an scabaird dhubh, 
mar sin, agus tá luach ard 
tráchtála uirthi. Fágann 
sin go bhfuil baol ann go 
ndéanfar ró-iascaireacht 
uirthi. Gabhann báid 
iascaireachta tráchtála 
suas le 14,000 tonna den iasc seo sa bhliain. Tá laghdú ag 
teacht ar líon na scabairdí dubha i gceantair áirithe san 
Atlantach Thuaidh, mar sin. Go deimhin, chuir an Cumann 
um Chaomhnú Muirí an speiceas seo sa 5ú háit ar liosta na 
speiceas is mó a bhfuil géarghá ann iad a chaomhnú.

Ío
m

há
nn

a 
ag

us
 té

ac
s ©

 Jo
hn

 Jo
yc

e

www.naturesweb.ie
http://www.gaeilge.ie/ForasnaGaeilge/Lion_an_Dulra.asp


Líon an Dúlra       Geimhreadh 2022  www.naturesweb.ie
4© Stáisiún Mara Inis Arcáin agus a chuid ceadúnóirí. Gach ceart ar cosaint.

Ainmhithe

Pórtha éagsúla den chaora
Is iad na 5 phór is coitianta den 
chaora in Éirinn ná an belclare, an 
charollais, an texel, an suffolk agus an 
vendéen. Tá go leor pórtha eile sa tír 
freisin, ina measc an chaora chrosach, 
caora chrosach Mhaigh Eo-Chonamara 
agus caora na Gaillimhe, an t-aon phór 
dúchasach den chaora in Éirinn. 

Bíonn caoirigh áirithe in oiriúint don talamh íseal agus caoirigh eile 
in oiriúint don talamh ard. Caora chrua í an chaora chrosach, mar 
shampla, agus tá sí in ann ag fuacht, gaoth agus báisteach na sléibhte. 
Bheadh an cineál sin aimsire ródhian ar phórtha eile.

Ní hionann dath na haghaidhe agus dath na holla i gcás na bpórtha  
uile. Is ann do 3 mhórchineál olla: olann mhín, olann measartha mín 
agus olann gharbh. Is féidir leis an olann sin a bheith geal bán, dubh 
nó aon dath idir eatarthu. In amanna bíonn adharca ar an gcaora  
agus ar an reithe araon ach ní hin mar a bhíonn i gcás gach póir. 

Cé gur pórtha ceansaithe iad cuid mhaith de na pórtha caorach sa 
lá atá inniu ann, tá caoirigh fiáine fós ann chomh maith, an chaora 
mhóradharcach, caora Dall agus an t-árgailí ina measc.

Olann an Gheimhridh
Fásann fionnadh tiubh olla ar an  
gcaora. Coinníonn an fionnadh sin te  
i gcaitheamh an gheimhridh í. Coinníonn 
sé tirim í nuair a bhíonn aimsir fhliuch 
ann chomh maith, a bhuíochas sin d’ola nádúrtha 
uiscedhíonach atá san olann. Is sa samhradh a dhéantar 
caoirigh a bhearradh de ghnáth. Úsáidtear deimheas 
láimhe nó deimheas leictreach chun é sin a dhéanamh. 
Uair amháin sa bhliain a bhearrtar iad de ghnáth. 
Obair an-oilte atá ann agus bíonn comórtais bearrtha á 
reáchtáil in go leor áiteanna éagsúla ar fud an domhain. 
Is ag Stuart Connor atá an churiarracht dhomhanda 
faoi láthair. Bhearr sé 872 uan a raibh olann láidir orthu 
taobh istigh de 9 n-uair an chloig ag Feirm Trefrank i 
gCorn na Breataine i mí Iúil 2021. Is ionann sin agus 
beagnach 97 uan gach uair an chloig.

Is féidir olann caorach a úsáid ar iliomad bealaí. Leis na 
mílte bliain, tá olann á húsáid ag daoine lena gcoinneáil 
te. Nuair a bhíonn olann sníofa ina snáth, is féidir í a 
úsáid le geansaithe agus le stocaí a chniotáil. Is féidir 
an snáth a fhí ina éadach freisin agus an t-éadach sin a 
úsáid chun cótaí, cultacha agus blaincéid a dhéanamh. 
Ábhar inslithe den scoth í an olann freisin. Is minic a 
úsáidtear í mar insliú in áiléir tí nó mar bhrait urláir. 

Chun snáth a dhéanamh, déantar an olann a ní, a 
chardáil agus a shníomh. Ar dtús nitear í chun aon 
salachar nó dríodar a bhaint aisti. Ansin déantar  
an olann ghlan a chardáil chun na snáithíní a dhíriú. 
Déantar sin chun go mbeidh sé níos fusa na snáithíní a 
shníomh ina snáth. Nuair atá an olann sníofa ina snáth, 
is féidir dathanna éagsúla a chur uirthi.

An tAoire
Aoire a thugtar ar dhuine a thugann aire do na 
caoirigh. Úsáideann aoirí bachall – bata fada a 
bhfuil crúca ar a bharr – le breith ar na caoirigh. 

Bíonn madraí ag na haoirí 
a chuidíonn leo agus iad ag seoladh na 
gcaorach. Oibríonn na haoirí agus na madraí 
go maith lena chéile. Cóilí teorann an cineál 
madra is coitianta a úsáidtear.

An Chaora
Ainm Eolaíochta: Ovis aries

Tá an chaora á coinneáil mar ainmhí ceansaithe (ainmhí feirme) leis na mílte bliain. 
Baineann an chaora leis an bhfine chéanna de mhamaigh lena mbaineann an gabhar, 

an bhó, an t-antalóp, an bíosún agus an buabhall. Athchogantach is ea í agus fearacht 
an chuid is mó de na hathchogantaigh, bíonn crúba déladhracha uirthi agus ceithre 
sheoimrín sa ghoile aici. Cuireann an córas díleá speisialta atá aici ar a cumas neart 
fuinnimh a bhaint as na plandaí a itheann sí, féar agus plandaí fiáine, mar shampla.

Coinnítear an chaora ar mhaithe lena cuid olla, a cuid bainne agus a cuid feola.  
Is ainmhí séimh í agus mar gheall air sin coinnítear mar pheata in amanna í.  
10–12 bliain a mhaireann an chaora de ghnáth.

Tréad a thugtar ar ghrúpa caorach. Reithe a thugtar ar an gcaora fhireann, caora 
a thugtar ar an gcaora bhaineann agus uan a thugtar ar an gcaora óg. Is gnách go 
mbeireann an mháthair uan nó dhó sa bhliain, ag brath ar an bpór, agus is san earrach  
a rugtar iad de ghnáth.

Dathaigh leat

Lom Leat!

www.naturesweb.ie

Leathanach Gníomhaíochta

Teastóidh:
• Snáth olla
• Cárta
• Siosúr
• Peann luaidhe

Leag píosa amháin cárta 
anuas ar phíosa eile le cárta 
dúbailte a chruthú. Tarraing 
ciorcal mór ar an gcárta, agus 
ciorcal beag ina lár. Gearr 
amach na ciorcail.

Dá mhéad an ciorcal mór,  
is amhlaidh is mó a bheidh  
an pompom. Déan cinnte  
go bhfuil an poll sa lár mór  
go leor le snáth a chur tríd  
go héasca.

Má tá an snáth ina cheirtlín, 
cas cuid de timpeall ar 
pheann luaidhe. Cabhróidh 
an cur chuige sin leat an 
snáth a láimhseáil.

Cas an snáth thart ar an 
gcárta go dtí go mbíonn an 
cárta go hiomlán clúdaithe 
agat. Dá mhéad snáth a 
úsáideann tú sa phompom, 
is amhlaidh is clúmhaí agus is 
raimhre a bheidh sé.

Tarraing an snáth siar in áit 
amháin ar imeall an chiorcail. 
Cuir barr an tsiosúir isteach 
sa bhearna atá cruthaithe 
agat agus gearr an snáth 
go cúramach timpeall an 
chiorcail ar fad. Bí cinnte nach 
dtarraingíonn tú an snáth 
amach as an bpoll sa lár.

Faigh an ceirtlín snátha 
arís agus gearr snáithe olla 
amháin eile de. Sleamhnaigh 
an snáithe sin isteach idir 
an dá phíosa cárta agus cas 
timpeall ar an snáth sa lár é. 
Ansin ceangail go docht é. 

Cuimil an snáth olla le do 
mhéara lena líonadh amach. 
Socraigh na réiteoirí ionas 
go mbeidh siad san áit a 
mbeadh na cosa. Má bhíonn 
siad rófhada, lúb siar nó 
cas timpeall orthu féin iad. 
Cruthaigh aghaidh don 
chaora agus greamaigh den 
phompom í.

Caora  
Phompom

Cas réiteoir píopa timpeall ar 
lár an phompom ansin agus 
ceangail é lena dhaingniú. 
Déan amhlaidh le réiteoir 
píopa eile. Beidh bun na 
réiteoirí píopa ag gobadh 
amach – beidh siad sin mar 
chosa na caorach agat. 
Bain an cárta amach as an 
bpompom anois.

• Réiteoirí píopa
• Marcóir
• Gliú

1 2 3 4

Ainmhithe faoi 
Shneachta!

An Béar Bán
Is san Artach a mhaireann 
an béar bán. Bíonn 
fionnadh tiubh air  
lena choinneáil te.

Ainmhithe

Bhuail maidhm shneachta na hainmhithe seo agus tá siad 
uile gafa faoi shneachta anois! Maireann nach mór gach 

ceann acu i gcríocha fuara an domhain, ach tá eisceacht mhór 
amháin ann! An féidir leat na hainmhithe uile a aimsiú?  
Cé acu ceann nach maireann sna críocha fuara?

An Réinfhia
Tá go leor cineálacha 
éagsúla fia ann ach is ar 
an réinfhia a fhásann na 
beanna is mó.

An Rón Eilifintiúil
Tá an soc atá ar an rón 
eilifintiúil fireann cosúil  
le trunc eilifinte.

An Míol Mór Bán
Maireann an míol mór bán  
i réigiúin an Artaigh agus 
an fho-Artaigh.

An Phiongain
Tá an t-éan seo sa bhaile 
san Antartach, ach ní 
fhaightear san Artach  
ar chor ar bith é.

An Liopard Sneachta
Tugtar ‘taibhse na sléibhte’ 
ar an liopard sneachta.

Caora Dall
Maireann an chaora fhiáin 
seo i sliabhraonta Alasca.

An Mús
Bíonn beanna móra  
bosacha ar an mús.

An Dobhrán Mara
Ball d’fhine na n-easóg is 
ea an mamach muirí seo. 
Bíonn fionnadh tiubh air, 
cosa scamallacha, agus 
féasóg ar a bhéal.

An tUlchabhán 
Sneachtúil
Is san Artach a mhaireann 
an t-éan mór bán seo.

An Dobhareach
Is ainmhí mór é an 
dobhareach a chaitheann 
neart ama san uisce. 
Tá sé ar cheann de na 
hainmhithe is troime ar 
domhan.

An Sionnach Artach
Feoil a bhíonn mar bhia 
ag an sionnach Artach den 
chuid is mó. Braitheann sé 
ar ainmhithe beaga lena 
chothú féin. 

An Rosualt
Tá starrfhiacla móra ag an 
rosualt. Úsáideann sé iad 
chun é féin a tharraingt 
amach as an uisce agus 
chun poill a dhéanamh  
sa leac oighir.

www.naturesweb.ie
http://www.gaeilge.ie/ForasnaGaeilge/Lion_an_Dulra.asp


Líon an Dúlra       Geimhreadh 2022  www.naturesweb.ie
8© Stáisiún Mara Inis Arcáin agus a chuid ceadúnóirí. Gach ceart ar cosaint.

Oighearshruthanna agus lomáin charraige   
i gCríoch Marie Byrd, Antartaice

Gné-alt

Is éard is oighearshruth ann ná meall mór oighir a bhíonn 
ag gluaiseacht leis de shíor. Cruthaítear oighearshruthanna 

nuair a dhlúthaíonn sneachta atá tite. Cuireann sin brú 
ar na sraitheanna thíos faoi, á dtiontú isteach in oighear. 
Faightear oighearshruthanna i gceantair ina dtiteann go 
leor sneachta sa gheimhreadh agus ina mbíonn an aimsir 
fionnuar sa samhradh. Is sna réigiúin pholacha is mó atá 
oighearshruthanna an domhain. Mar sin féin, faightear 
oighearshruthanna ar fud an domhain, ó Antartaice go dtí  
an Ghraonlainn, ó Mheiriceá Theas go Meiriceá Thuaidh agus 
fiú amháin ar shléibhte áirithe san Afraic. Tá thart ar 10% 
de thalamh an domhain clúdaithe le hoighearshruthanna 
agus tá thart ar 70% d’fhionnuisce an domhain sna 
hoighearshruthanna sin. 

Is iomaí cineál oighearshrutha atá ann, ina measc 
oighearchlúideacha, oighearshruthanna gleanna, 
oighearchaidhpeanna agus oighearshruthanna sléibhe. 
Gluaiseann oighearshruthanna síos le fána faoi ualach a 
meáchain féin agus mar thoradh ar an domhantarraingt. 
Bogann oighearshruthanna faoi leith níos tapúla ná a chéile. 
Is é Oighearshruth Lambert in Antartaice an t-oighearshruth 
is mó ar domhan. Oighearchlúid atá ann agus tá sé 400 km  
ar fad agus 100 km ar leithead.

Oighearshruthanna na hÉireann
Le linn na hoighearaoise deiridh, bhí Éire clúdaithe le 
hoighearshruthanna. Cé gur leáigh an leac oighir na mílte 
bliain ó shin, tá rian na n-oighearshruthanna le feiceáil ar an 
tírdhreach go fóill. Nuair a ghluaiseann oighearshruthanna, 
creimeann siad an talamh faoina mbun. In Éirinn, chruthaigh 
oighearshruthanna gnéithe ar nós moiréin (carnáin d’ábhair 
a d’fhág oighearshruth ina dhiaidh, carraigeacha agus bolláin, 
mar shampla), droimníní (cnocáin a bhfuil cruth deoire 
orthu), coirí (gleannta a bhfuil cruth crú capaill orthu) agus 
eascracha (iomairí). 

Oighearshruthanna

Oighearshruth 
Shepard 1910

Oighearshruth  
Shepard 2010

Athrú Aeráide agus Oighearshruthanna ag Leá
Ba mhinic i stair an domhain go raibh tréimhsí fuara nó 
tréimhsí teo ann. Dá réir sin, bhí go leor oighearshruthanna a 
tháinig agus a d’imigh leis na mílte agus na milliúin bliain fiú.  
Ní rud neamhghnách é go leáfadh oighearshruth, mar sin.  
Is é atá ag cur imní ar eolaithe an domhain, áfach, ná an ráta 
ag a bhfuil na hoighearshruthanna ag leá le blianta beaga 
anuas. Nuair a bhíonn oighearshruthanna ag leá go tapa, 
bíonn tionchar aige sin ar an éiceachóras áitiúil agus ardaíonn 
sé leibhéal na farraige timpeall an domhain. Is rabhadh é an 
méid sin dúinn faoin tionchar a d’fhéadfadh a bheith ag an 
athrú aeráide ar an domhan.

Chun léiriú a thabhairt ar na hathruithe a tháinig ar na 
hoighearshruthanna le 100 bliain anuas, chuir an United 
States Geological Survey (USGS) tús leis an Repeat 
Photography Project in 1997. Ar dtús chuardaigh siad 
cartlann Phairc Náisiúnta na nOighearshruthanna in 
Montana, Stáit Aontaithe Mheiriceá, le haghaidh íomhánna 
de na hoighearshruthanna atá sa pháirc sin. Ansin thóg 
siad grianghraif nua de na hoighearshruthanna céanna ó na 
suíomhanna céanna. Ba léir ó na grianghraif nua go bhfuil  
na hoighearshruthanna sa pháirc ag dul i laghad. 

Féach na grianghraif seo thíos d’Oighearshruth Shepard, 
mar shampla. Glacadh an chéad cheann in 1910 agus an 
dara ceann in 2010. Faoi láthair, tá níos lú ná 25 acra san 
oighearshruth sin agus ní áirítear mar oighearshruth beo a 
thuilleadh é. Nuair a leánn oighearshruth, bíonn tionchar 
aige sin ar an gceantar mórthimpeall air. Cuidíonn uisce 
ó na hoighearshruthanna chun sruth a choinneáil sna 
haibhneacha nuair a bhíonn triomach ann agus chun teocht 
an uisce sna srutháin a rialú. Mura bhfuil uisce ag teacht ó na 
hoighearshruthanna, tiocfaidh ardú ar theocht an uisce sna 
haibhneacha. B’fhéidir go gcuirfeadh an t-ardú teochta sin 
brú ar speicis faoi leith, feithidí uisce agus an breac dúchais 
ina measc.

Cuardach Focal

Aimsigh na focail thíos sa Chuardach Focal.  
Is focail iad uile atá le fáil san eagrán seo!

Geimhreadh 2022

DOBHRÁN MARA

BLABIASC

MOIRÉAN

REITHE

OIGHEARSHRUTH

DROIMNÍN

OLANN

AOIRE

ROSUALT

SCABAIRD DHUBH

CEIRTLÍN

STARRFHIACLA

ADHARCA

TRÉAD

ATHCHOGANTACH

Dialann Dúlra

Geimhreadh 2022

Gabhaimid buíochas le gach duine a chabhraigh linn 
agus an t-eagrán seo de Líon an Dúlra á réiteach againn, 
go háirithe Bord Bia, John Joyce, Michael Ludwig, 
Robbie Murphy, Jez Wickens agus Alan D. Wilson. 

Spáráil fuinneamh.            
         Seachain coimeádáin  

           
        phlaisteacha aonúsáide!

.     Ina áit sin, faigh coimeádáin  

      is féidir a úsáid arís agus 

      arís eile!

Tabhair cuairt ar www.met.ie

• Na Himiléithe• Co. Ros Comáin
• Guáin na Fraince

• Inis Arcáin

Tabhair cuairt ar Stáisiún Mara Inis Arcáin ag www.sherkinmarine.ie

Tabhair 
do sheanchártaí 

Nollag do naíonra i do 
cheantar le go bhféadfaí 

iad a úsáid mar ábhar 
ceardaíochta.

Aimsigh na háiteanna seo a leanas ar léarscáil:

An bhféadfá 

iad a thabhairt 

do shiopa 

carthanais?
Cén t-ainm a bheidh ar an gcéad stoirm 

eile i séasúr 2022/23?

An bhfuil aon 

bhréagáin agat 

nach mbíonn tú 

ag spraoi leo a 

thuilleadh?
Cuir tuilleadh 
éadaí ort féin 
nuair a thiteann 
an teocht.

An chéad  
 uair eile  
  a fheiceann  
   tú caoirigh  
     i bpáirc, glac     
     grianghraf díobh.                
            Ansin fiosraigh 
                   cén 
                     pór iad.

Aimsigh 

ball 

éadaigh

atá déanta

go hiomlán 

as olann.

    Nuair a bhíonn  
   aimsir sheaca ann, fág  

   uisce amach do na héin le  

     go mbeidh teacht acu ar uisce.

An 
Ghníomhaireacht 

um Chaomhnú 
Comhshaoil

Tá Líon an Dúlra fíorbhuíoch as an tacaíocht fhial a fhaighimid ónár gcuid urraitheoirí.

